ԱՄՓՈՓԱԹԵՐԹ
    
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ԵՎ ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	[bookmark: _Hlk205455227]Ուսումնասիրելով Ձեր 27.11.2025թ-ի N ԴԽ/23.1/40709-2025 գրությամբ ներկայացված ՀՀ կառավարության որոշման նախագիծը՝ հայտնում ենք հետևյալը.
Նախագծով առաջարկվում է ի հաշիվ ՀՀ ՏԿԵ նախարարության ներքո իրականացվող վարկային (9 միջոցառում) և դրամաշնորհային (2 միջոցառում) միջոցառումների, ինչպես նաև Երևանի քաղաքապետարանին տրամադրված ենթավարկերի միջոցառումների գումարների վերաբաշխմամբ (նվազեցմամբ) ՀՀ պետական բյուջեի եկամուտները նվազեցնել շուրջ 1,096.3 մլն դրամով, ծախսերը՝ 2,773.4 մլն դրամով, իսկ դեֆիցիտը՝ 1,677.2 մլն դրամով:  
Միաժամանակ, առաջարկվում է վարկային և դրամաշնորհային նվազեցվող միջոցներից 635.0 մլն դրամ և համաֆինանսավորման միջոցներից նվազեցվող 1,184.6 մլն դրամ, ընդամենը 1,819.6 մլն դրամ, վերաբաշխել մի խումբ միջոցառումների, որից` 
· 720.0 մլն դրամ՝ «1232» ծրագրի «12001. Պետական աջակցություն բնակարանների և անհատական բնակելի տների էներգաարդյունավետ վերանորոգման աշխատանքների իրականացմանը» միջոցառմանը,
· 240.0 մլն դրամ՝ «1189» «12001. Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառումներ» միջոցառմանը,
· 598.0 մլն դրամ՝ «1189» «12001. Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի լրացուցիչ ֆինանսավորման շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառումներ» միջոցառմանը,
· շուրջ 261.6 մլն դրամ՝ ՀՀ կառավարության պահուստային ֆոնդի համալրմանը:
Այս կապակցությամբ, առկա են ներքոհիշյալ դիտարկումները.
1. Նախագծով մի խումբ վարկային, ենթավարկային և դրամաշնորհային միջոցների նվազեցումները կազմում են այդ միջոցառումների գծով ճշտված բյուջեի շուրջ 60-100%-ը, օրինակ՝
· «1004-31001» միջոցառման 71.1 %-ը, ինչի մասով Նախագիծը հիմնավորող տեղեկանքում նշվում է, որ նվազեցումը պայմանավորված է կապալառուի կողմից ետերաշխիքային վճարումների փաստաթղթերը մինչև տարեվերջ չներկայացնելով, կամ՝
· «1157-12016» և «1167-32006» միջոցառումների 100%-ը, դրանք հիմնավորվում են մրցութային գործընթացների ձգձգմամբ ու ընթացիկ տարում խորհրդատվական ծառայությունների պայմանագրերը չկնքելով և գլխավոր կապալառու չընտրելով,
· ենթավարկային պայմանագրով նախատեսված «1157-42001» և «1167» ծրագրի 3 միջոցառումներից նվազեցվում է 27.1 մլրդ դրամ, այդ թվում՝ «1167-42008»-ից 23.5 մլրդ դրամ, որոնք պայմանավորվել են վարկի չեղարկմամբ, պայմանագրերի չկնքմամբ և այլն:
Ընդ որում, «1157-42001» միջոցառման ներքո Երևան քաղաքի թվով 28 փողոցների արտաքին լուսավորության ցանցի արդիականացման աշխատանքներին ուղղվող գումարների նվազեցման մասով՝ վարկի չեղարկմամբ պայմանավորված, նվազեցվում է նաև միջոցառման միակ արդյունքային չափորոշիչի՝ 28 փողոցների արտաքին լուսավորության արդիականացման համար սահմանված «100%» արդյունքային (կատարողական) ոչ ֆինանսական ցուցանիշը: Ուստի, ընթացիկ տարում փաստացի շուրջ 23% կատարողականի պարագայում ցուցանիշը զրոյացնելը ունի հիմնավորման անհրաժեշտություն:
Նշենք, որ նույն խնդիրն առկա է նաև մի խումբ այլ միջոցառումների մասով՝ «1167-42008» (փաստացի կատարողական՝ 25.3%, հաստատված ոչ ֆինանսական ցուցանիշների գրեթե ամբողջը), «1049-11017» (փաստացի կատարողական՝ 36%, հաստատված ոչ ֆինանսական ցուցանիշների գրեթե ամբողջը), «1049-11009» (փաստացի կատարողական՝ 77.8%, հաստատված ոչ ֆինանսական ցուցանիշների գրեթե ամբողջը):
Վերոգրյալի կապակցությամբ նշենք, որ Նախագծով առաջարկվող նվազեցումների առաջարկները (թեկուզև հիմնավորման համաձայն դրանց գծով մինչև տարեվերջ ծախսեր չեն կատարվելու) ուղղված են այդ միջոցառումների տարեկան փաստացի կատարողականների բարելավմանը, որը, սակայն, բյուջետային տարվա ներկա փուլում հիմնավոր չէ և ուղղված չէ որևէ առաջնահերթ խնդրի կարգավորմանը: Ուստի, առաջարկում ենք զերծ մնալ մինչև տարեվերջ կանխատեսելի չօգտագործվող միջոցները նվազեցնելու առաջարկից:


Բացի այդ, հաշվի առնելով ներկայացված հիմնավորումները, անհրաժեշտ է նշել, որ Նախագծի տեղեկանք-հիմնավորման մեջ անդրադարձ կատարված չէ ՀՀ 2026թ-ի պետական բյուջեի վրա Նախագծի ազդեցությանը (արդյոք ՀՀ 2026թ-ի պետական բյուջեն կազմվել է հաշվի առնելով ներկայացված նվազեցումները կամ Նախագծի ընդունումը ինչ լրացուցիչ ծախսերի կհանգեցնի 2026թ-ի ընթացքում):



2. Նախագծով առաջարկվում է վերաբաշխվող միջոցներից 261.6 մլն դրամն ուղղել ՀՀ կառավարության պահուստային ֆոնդ:
Հաշվի առնելով ՀՀ 2025թ-ի պետական բյուջեով նախատեսված հատկացումների վերաբաշխման տարեկան առավելագույն 3% սահմանաչափի մինչև տարեվերջ գերազանցելու ռիսկը և այն, որ ներկայումս վերաբաշխման միջոցով առաջնահերթ ֆինանսավորման ենթակա են դիտարկվում այն առաջարկները, որոնց գծով կան փաստացի ձևավորված պարտավորություններ (որը սույն նախագծում առկա չէ)՝ առաջարկում ենք զերծ մնալ մինչև տարեվերջ կանխատեսելի չօգտագործվող միջոցները ՀՀ կառավարության պահուստային ֆոնդ վերաբաշխելու առաջարկից:
3. «1232» ծրագրի «12001. Պետական աջակցություն բնակարանների և անհատական բնակելի տների էներգաարդյունավետ վերանորոգման աշխատանքների իրականացմանը» միջոցառման գումարների ավելացման մասով Նախագծին կից ներկայացված տեղեկանք-հաշվարկի և հիմնավորման համաձայն պահանջվող գումարի չափը կանխատեսվել է հոկտեմբեր ամսին ՀՀ բանկերից ստացված տվյալներով ձևավորված գումարի (684.4 մլն դրամ) չափով և հաշվի է առնվել 36.1 մլն դրամի պարտավորությունը:
Սակայն նկատի ունենալով, որ ՀՀ կառավարության 26.06.2022թ-ի  N 775-Լ որոշմամբ հաստատված՝ բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի իրականացման կարգի 3-րդ կետի համաձայն՝ ֆինանսական կառույցների կողմից սուբսիդավորման գումարի փոխանցման վերաբերյալ հայտերը ՏԿԵՆ ներկայացվում է մինչև յուրաքանչյուր ամսվան հաջորդող ամսվա 5-րդ աշխատանքային օրը, կարիքի հստակ գնահատման առումով առաջարկում ենք հատկացվող գումարի չափի համար հիմք ընդունել ֆինանսական կառույցների կողմից դեկտեմբերին ներկայացվող հայտերի տվյալները:
Միաժամանակ, ինչպես բազմիցս նշվել է, առաջարկում ենք «1232» ծրագրի «12001. Պետական աջակցություն բնակարանների և անհատական բնակելի տների էներգաարդյունավետ վերանորոգման աշխատանքների իրականացմանը» միջոցառման գումարների պահանջին անդրադառնալ համապատասխան վարկային հաշվիչի առկայության պարագայում:
4. Նախագծի խմբագրական բնույթի վրիպակների վերաբերյալ առաջարկում ենք.
· N 3 հավելվածում ճշգրտել «2.3» ենթակետի անվանումը՝ «2.3. Ելքերի ֆինանսավորմանն ուղղվող պետական բյուջեի տարեսկզբի ազատ մնացորդի միջոցներ»,
· N N 8 և 9 հավելվածներում ճշգրտել 1049» ծրագրի «11017» միջոցառման բյուջետային տնտեսագիտական դասակարգման «ԱՅԼ ԾԱԽՍԵՐ» հոդվածի հանրագումարը, ինչպես նաև ուղղել «1049» ծրագրի «11012» միջոցառման տնտեսագիտական դասակարգման «Այլ կապիտալ դրամաշնորհներ» հոդվածի ցուցանիշը՝ այն համապատասխանեցնելով միջոցառման «Դրամաշնորհներ» տողի ցուցանիշին,
· նկատի ունենալով, որ «1189» ծրագրի «12001» միջոցառման բյուջետային ծախսերի տնտեսագիտական դասակարգման «Նախագծահետազոտական ծախսեր» հոդվածի համաֆինանսավորման միջոցների մնացորդը 0.0 դրամ է՝ անհրաժեշտ է հանել տողը և, ըստ այդմ, ճշգրտել Նախագծի ֆինանսական ցուցանիշները:
	














































-Ընդունվել է ի գիտություն
Արդյունքային ցուցանիշների փոփոխությունը կատարվել է  հաշվի առնելով՝ ՀՀ կառավարության որոշման նախագծով նշված միջոցառումների շրջանակներում ծախսված գումարների չափը և ուղղությունները։




-Ընդունվել է ի գիտություն
Հարկ է նշել նաև, որ նախագծով առաջարկվող նվազեցվող միջոցները վարկային և դրամաշնորհային են հետևաբար ըստ «Հայաստանի Հանրապետության բյուջետային համակարգի մասին» օրենքի վերաբաշխումներ չեն համարվում, ուստի վերաբաշխման տարեկան առավելագույն 3% սահմանաչափի գերազանցելու ռիսկ առկա չէ։
-Ընդունվել է ի գիտություն
Հարկ է նշել, որ նվազեցումները ՀՀ 2026թ-ի պետական բյուջեի վրա որևէ ձևով ազդեցություն չեն ունենա, քանի որ ծարգրերը ժամանակային առումով ընթացքից հետ են ընկել։ Միաժամանակ Նախագծով ներկայացված նվազեցումները 2026 թվականին  լրացուցիչ ծախսերի իրականացման չեն հանգեցնի։
-Ընդունվել է 
261.6 մլն դրամի ՀՀ կառավարության պահուստային ֆոնդի համալրմանը ուղղված մասը հանվել է ՀՀ կառավարության որոշման նախագծից։ 













-Ընդունվել է,
Գումարի պահանջը ճշգրտվել և ձևավորվել է ֆինանսական կառույցների կողմից սուբսիդավորման գումարի փոխանցման վերաբերյալ  ՏԿԵՆ ներկայացված հայտերի հիման վրա։




-Ընդունվել է ի գիտություն,
Առավել մանրամասն տե՛ս կից տեղեկանքում։



· 4․Ընդունվել է,
 կատարվել են  անհրաժեշտ փոփոխությունները։

	2․ՀՀ ֆինանսների նախարարություն

	18.12.2025թ.

	
	N 01/9-1/28740-2025

	Ուսումնասիրելով Ձեր 16.12.2025թ-ի N ԴԽ/23.1/43261-2025 գրությամբ ներկայացված ««Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու և ՀՀ տարածքային կառավարման և ենթակառուցվածքների նախարարությանը գումար հատկացնելու մասին» ՀՀ կառավարության որոշման նախագիծը, հայտնում ենք հետևյալը.
Հաշվի առնելով, որ Ֆինանսատնտեսական նախարարական կոմիտեի 15.12.2025թ-ի նիստի քննարկումների արդյունքներով Նախագիծը (նախագիծ N 16) ստացել է դրական դիրքորոշում, նախագծի վերաբերյալ բովանդակային առումով առաջարկություններ չունենք:
Ինչ վերաբերում է Նախագծի խմբագրական բնույթի վրիպակներին, ապա առաջարկում ենք Նախագծի վերնագրում (նաև՝ անհրաժեշտության դեպքում փաթեթի այլ փաստաթղթերում) «ենթակառուցվածքների նախարարությանը» բառից հետո ավելացնել «և ՀՀ կրթության, գիտության, մշակույթի և սպորտի նախարարությանը» բառերը:


	








-Ընդունվել է ի գիտություն



-Չի ընդունվել
Հիմք ընդունվել Վարչապետի աշխատակազմի ղեկավարի  թիվ N02/16.10/7977-2021 գրության 2-րդ կետը, հայտնում ենք, որ ՀՀ կառավարության որոշման նախագծով ՀՀ կառավարության պահուստային ֆոնդից գումար է հատկացվում միայն ՀՀ տարածքային կառավարման և ենակառուցվածքների նախարարությանը,  հետևաբար վերնագրում փոփոխություն կատարելու անհրաժեշտությունը բացակայում է։



